
22. መንግስቱ 
ለመጨረሻው ዘመን ከሰማይ የመጣ መልዕክት 

ከመጽሐፍ ቅዱስዎ ይህንን ያንብቡ፤ ራዕይ ምዕራፍ14. 
 
የማስታወሻ ጥቅስዎን ይመልከቱ  
በታላቅ ድምፅም። የፍርዱ ሰዓት ደርሶአልና እግዚአብሔርን ፍሩ ክብርንም ስጡት፤ ሰማይንና 
ምድርንም ባሕርንም የውኃንም ምንጮች ለሠራው ስገዱለት አለ።ራዕ. 14.7. 
 
በመቀጠል በዚህ ነገር ላይ ይነጋገሩ  
በህይወት ዘመንዎ አራቱን የራዕይ ጋሪ ፈረሰኞን እንዴት እንደምትመለከቷቸው ተወያዩ፡፡ 
 
አስቀድሞ መደረግ ያለበት ነገር  
ስለመጽሐፍ ቅዱስ ትንቢት እና የመዋለ ነዋይ ፍሰት ኪሳራን በተመለከተ ሰዎችን አጽንኦት ሰጥቶ 
የሚያስጠነቅቅ ጽሁፍ አዘጋጅ እና ለአከባቢዎ ጋዜጣ እና ራዲዮ ጣቢያዎች አስረክብ፡፡ 
 
የተጻፈ የዲፕሎማ ሥራ  
ከቤተክርስቲያናችን አገልግሎት በተሻለ መልኩ እንዴት ጌታን እንደምናመልክ እና እግዚአብሔርን 
እንደምናከብር አስተያየት ጻፍ፡፡ 
 
እነዚህን ጥቅሶች ያሰላስሉ፤:ራዕ 19.1-2. 
ኢየሱስ እንደ ንጉስ ከመምጣቱ በፊት በርካታ ሰዎች በመጨረሻው ዘመን ላይ እንዳለን 
ያምናሉ፡፡በእርግጥ ከዛሬ ይልቅ የቀረበ ቀን የለምና፡፡አዲሱ ሚሊኒየም እና የ1999 ወደ 2000 መቀየር 
በርካቶች ትንቢቱ ይፈጸም ዘንድ መሻታቸው ነበር፤በቅርቡ ወደ 6000 የተቀየረው የአይሁዶች የቀን 
መቁጠሪያ ለሌሎች እጅግ አስፈላጊ ነበር፡፡ 
 
ሳይንቲስቶች ስለ አየር ንብረቱ አስጠንቅቀዋል፤ፖለቲካው ባለማቋረጥ ቀውስ ውስጥ ነው ያለው 
እንዲሁም በመንፈሳዊ ደግሞ ሐጢያት፤ወንጀል፤የፍትህ መጓደል እና መድልኦ ለዘለአለም 
እንደማይቀጥል እናውቃለን፡፡አንድ ነገር መሆኑ አይቀየርምና፡፡ 
 
የራዕዩ ባለፈረሰኞች 
በራዕ 6.1-8 ምድርን ሰለሚጋልቧት ፈረሰኞች እንማራለን፡፡ሰማይም ተከፍቶ አየሁ፥ እነሆም አምባላይ 
ፈረስ፥ የተቀመጠበትም የታመነና እውነተኛ ይባላል፥ በጽድቅም ይፈርዳል ይዋጋልም። ራዕ 19.11. 
 
ቀይ ፈረስ፤እንደ ሁለተኛው የዓለም ጦርነት፤ቦስኒያ እና ሩዋንዳ እርስ በእርሳቸው ይገዳደሉ ዘንድ  
ሰላምን ከሰዎች ላይ ይወስዳል፡፡ 
ጥቁር ፈረስ በአገራት ላይ ድሆች መመገብ እስከማይችሉ ድረስ የኢኮኖሚ መመሰቃቀልን 
ያመጣል፤ነገር ግን በቀውሱ ሀብታሞች የበለጠ ሀብታም እየሆኑ ነው የሚሄዱት፡፡ 
የመጨረሻው የገረጣው ፈረስ ነው የሚነዳው በሞት ነው ሰዎችን በጨካኝተን፤በበሽታ እና 
በመቅሰፍት ይመታል፡፡ 
 
በደልም እንዲበዛ ሕግ ጭምር ገባ፤ ዳሩ ግን ኃጢአት በበዛበት፥ ኃጢአት በሞት እንደ ነገሠ፥ እንዲሁ 
ደግሞ ጸጋ ከጌታችን ከኢየሱስ ክርስቶስ የተነሣ በጽድቅ ምክንያት ለዘላለም ሕይወት ይነግሥ ዘንድ፥ 
ጸጋ ከመጠን ይልቅ በለጠ።ሮሜ 5.21. ለመጨረሻው ዘመን ከእግዚአብሔር በመጡ ግልጽ መልዕክቶች 
ሦስት መልዓክቶችን እንደምናገኝ ይናገራል፡፡የዓለምን ጆሮ የያዙ ምናልባት የክርስቲያን መሪዎች ሊሆኑ 

ይችላሉ፤ምክንያቱም ራዕይ ምዕራፍ 2 መልዕክት የሚለውን ቃል የቤተክርስቲያን መሪዎች በማለት 
ይጠቅሳል፡፡ 
 

1. የመጀመሪያው መልዓክ 

ለሁሉም ህዝብ፤ነገድ እና ቋንቋ እግዚአብሔር ቅድሚያ ስለሰጠው ይህንን ዘላለማዊ ወንጌል 
ያውጃል::ሦስት መልዕክቶች አሉት:  
 
-  በአስፈሪው ዓለም-እግዚአብሔርን ብቻ ፍራ  
-  ክብር ስጠው-በጣም አስደናቂ የሆነ የእውቀት፤የህክምና እና የሳይንስ እድገት በታየበት 
ዘመን፤እግዚአብሔር ለሰጠው ምህረት መከበር እና መመስገን ይፈልጋል፡፡  

-  እሱን ብቻ አምልክ፤ፈጣሪ አልተፈጠረም፡፡ብዙ ጊዜ ማምለክ ማለት በቤተክርስቲያን ከመዘመር 
አያልፍም፤ስለዚህ እሱ ቅድሚያ ከሰጠው የታላቁ ተልዕኮ ሥራ ጋር በመተባበር ማምለክ እንችላለን፡፡ 
ሮሜ 12.1-3.  

 

2. ሁለተኛው መልዓክ 

እሱ ‘ባቢሎን ወደቀች’ ብሎ ይተነብያል፡፡ራዕ 14.8. ባቢሎን የዲያቢሎስና የእርኩሳን መናፍስት ቤት 
ነው፡፡ሀገራትን ወደ እብድነት፤ስርዓት አልበኝነት፤በርካታ ቅዱሳንን ወደ መግደል ይመሩ ዘንድ 
አስማታዊ አሰራርን የሚጥል ነው፡፡ነገስታት፤ገዢዎች እና ነጋዴዎች ከእሷ ጋር ዝሙትን ይፈጽማሉ 
ምክንያቱም እሷ ድሎትን እና ሀብትን ትሰጣቸዋለች እንዲሁም ነጋዴዎችን ወደ ታላላቅ ሰውነት 
ትቀይራቸዋለችና፡፡ባቢሎን ግላዊ ወይም የጋራ ባለጠግነት እና ውበት የሰዎችን ምኞት ያረካል፡፡የዓለም 
ንግድ በተንደላቀቁ ምርቶች እየኖረ ሚሊዮኖች የምግብ እጥረት ውስጥ ይኖራሉ ስለዚህ የራሳቸውን እና 
የልጆቻቸውን ስጋ እና ነፍስ ይነግዳሉ::ራዕይ ምዕራፍ 17 እና 18. 
 
በአንድ ሰዓት ውስጥ ወደቀች! 
በአንድ ሰዓት ውስጥ ወደ ውድቀት ትመጣለች! ይህ እንዴት ይሆናል? የሚከተሉትን ምሳሌዎች 
ተመልከት፡፡ብልሹው የማክስዌል ግዛት ወደቀ፡፡የጃፓን ባንኮች ተዘጉ፡፡አሰልቺውን የ1992‘ጥቁሩ ረቡዕ’ 
ዓለም ዓቀፍ የኢኮኖሚ ተንቢዎች የፓውንድን ዋጋ እና የአውሮፓን የውጭ ምንዛሪ ባጠፉ ጊዜ 
የነበረውን አስታውስ፡፡ ባለሀብቶች፤መጋቢዎችን ጨምሮ በለንደን ምርት ገበያ በአንድ ሰዓት ውስጥ 
በሚሊዮን የሚቆጠሩ ፓውንዶችን አጥተዋል፡፡ 
 
ህዝቤ ሆይ ከሷ ውስጥ ውጡ 
እነዚህ ሁሉ ትእዛዛትን እናስተውል ዘንድ ከሰማይ የመጣ የእግዚአብሔር ማስጠንቀቂያ ነው::18.4 
ህይወታችንን እና ርስታችንን ለእግዚአብሔር እንሰጣለን ወይም የዓለም አሰራር ዘላለማዊ ፍርዱን 
ሲቀበል እናጣቸዋለን፡፡ክርስቲያኖች የሚያስምጡት ገንዘብ፤መዋለ ንዋይ እና አክሲዮኖች በትክክለኛው 
ስፍራ እንጂ ትክክል ባልሆነው ስፍራ እንዳልሆነ እርግጠኞች መሆን አለባቸው፡፡ሐጌ 2.6-7, ኤር 51.6-
7. 
 

3. ሦስተኛው መልዓክ 

የሦስተኛው መልዓክ መልዕክት የእግዚአብሔር ሰዎች ለ‘አውሬው’ አሰራር እንዳይመቻቹ ወይም 
የዓውሬውን ምልክት እንዳይቀበሉ ነው፡፡ራዕይ14.9; 13.11-17. 
 
አውሬው ማን ነው? 
የወደፊቱን የዓለምን ፖለቲካ የሚመራ ነው፤እንዲሁም በክፋት መንፈሳዊ ኃይላት በመደገፍ አምልኮን 
እየተቀበለ በአስገዳጅ መዋቅር በጣም አሳማኝ በሆነ ኃይል የሚመራ አደገኛ ሰው ነው፡፡ 

ይህ ምልክት ምንድ ነው? 
ምልክቱን የማኖሪያ ቴክኖሎጂ አሁን በምዕራብ ሀገራት ተሰርቷል፤እነሱ የሚጠብቁት ሰፊ ተቀባይነት 
እስኪያገኝ ድረስ ብቻ ነው፡፡የኤልክትሮኒክ የውስጥ ኮድ በእጅ ላይ ወይም በግንባር ላይ ማተም ወንጀልን 
ለመግታት እና የገንዘብ ስርቆትን ለመቆጣጠር በጣም መልካም የሆነ ዘዴ ነው፡፡ክርስቲያኖች 
ለሚያስፈልጋቸው ነገር እግዚአብሔርን መታመን አለባቸው፡፡ኢሳ 55,፤ሐዋ 2.42-47፡፡ይህ ጥሪ በጽናት 
እንዲጠብቁ ለእግዚአብሔር ህዝቦች የቀረበ ነው፡፡ 
የቀደሙት ነቢያት ለአባቶቻችሁ እንዲህ ብለው ሰብከዋል። የሠራዊት ጌታ እግዚአብሔር እንዲህ ይላል። ከክፉ 
መንገዳችሁና ከክፉ ሥራችሁ ተመለሱ እነርሱ ግን አልሰሙም፥ እኔንም አላደመጡም እንደ እነርሱ አትሁኑ፥ 
ይላል እግዚአብሔር፦ 
አባቶቻችሁ ወዴት ናቸው? ነቢያትስ ለዘላለም በሕይወት ይኖራሉን? 
ለባሪያዎቼስ ለነቢያት ያዘዝኋቸው ቃሎቼና ሥርዓቴ በአባቶቻችሁ ላይ አልደረሱምን? እነርሱም ተመልሰው። 
የሠራዊት ጌታ እግዚአብሔር በመንገዳችንና በሥራችን መጠን ያደርግብን ዘንድ እንዳሰበ እንዲሁ አድርጎብናል 
አሉ።ዘካ 1.4-6 

4.ሁለቱ የምድር መኸሮች  

የመጀመሪያው በኢየሱስ ነው 
እሱ የእግዚአብሔር ህዝቦችን ምድር ከእሱ ጋር ለሚሆን ለዘለዓለማዊ ህይወት መኸሩን ያዘዋል:: 
ራዕ 14.14-16; ዳን 7.13. 
 
ሁለተኛው መኸር ዘላለማዊ ሞት ነው 
በመልዓኩ በእሳት ፍርድ እና ጥፋት እግዚአብሔርን ለመፍራት እንቢ ያሉትን ለእሱ ክብርን ለመስጠጥ 
እና እሱን ለማምለክ እንቢ ያሉትና በሰይጣን መንግስት ለመኖር ለመረጡ ቅጣት 
ተዘጋጅቷል፡፡የሥቃያቸውም ጢስ ለዘላለም እስከ ዘላለም ድረስ ይወጣል፥ ለአውሬውና ለምስሉም 
የሚሰግዱ የስሙንም ምልክት የሚቀበል ሁሉ ቀንና ሌሊት ዕረፍት የላቸውም።ራዕ 14.11; 17-20; 2 
ጴጥ 3.12. 
 
አሁን አስቸኳዩ ከሰማይ የመጣው የመጀመሪያው መልአክ መልዕክት ታላቁ ተልዕኮን ለመጨረስ 
እንደሆነ ተረድተኛል፡፡ይህ በእንዲህ እንዳለ ህይወታችንን በእግዚአብሔር ሥራ ውስጥ ከሚጠፉት እና 
ከድሆች ጋር በማሳተፍ መዝገብን በሰማይ ማስቀመጥ ይኖርብናል፡፡ጓደኞችን ለማፍራት በምድር ያለንን 
ሀብት በመጠቀም የመንግስቱን ወንጌል ለሁሉም አገር በመላክ፡፡ማቴ 6.20; ሉቃ 16.9. 
 

ለዓለም የሚደረግ የጸሎት ቤት 
ለኤርትራ ጸልዩ 

Operation World page 216 
4,000,000 በዘጠኝ ዋና ዋና ህዝቦች,የ30 ዓመታት ጦርነት እና ድርቅ 
50% ሙስሊም ህዝብ, 40% ኦርቶዶክስ ህዝብ,  

አገሪቱን መልሶ ለመገንባት ትልቅ ተግዳሮት አለ 
በነፃ የተቀበላችሁትን በነጻ ስጡ:: 

